
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৩২
চিত্ত-মুকুর।





১১




নয়ন পালটি দেখি সে উদ্যান নাই।

সে সরসী সেই ছবি আর কিছু নাই।
চূর্ণ তুলারাশি প্রায়
শুভ্র জলদের গায়

কুমার কুমারী দুই করে কর ধরে,

দাঁড়ায়ে নিরবে—নেত্রে অশ্রুজল ঝরে।




১২




কুমারীর বধূ বেশ সজ্জিত ভূষণে,

কিশোর লাবণ্য ঢাকা কৌশিক বসনে,
দুই জনে পরস্পরে,
কাতর বদনে হেরে।

অকস্মাৎ চারুচিত্র মিশিল গগনে।

“চেনকি এ দুই জনে?” শুনিনু শ্রবণে।




১৩




চিনিব না! হায় মোর মর্ম্মের ভিতরে

আঁকা আছে ওই চিত্র চিরদিন তরে।
এই যে হতাশ মনে
দাঁড়াইয়া দুইজনে।

দুজনার দুই প্রাণ ভাঙ্গিতে উদ্যত।

কেন কর নেত্রে আর এ চিত্র স্থাপিত।

	        এই পাতাটি অন্য কোনো ভাষায় উপলব্ধ নয়।

